
Odrzana redovna skupstina 1ZBUS-a

Prijava za odlazak na hadZdz iz Svedske do
15.05.2014.god.

Gradanska koalicija
razanske instrukcije za dzemate

liSnjica otvorenja dZamije v Borasu

U jednom
rekao:

7

hadisu Muhamed, a.s., je

Ko nije milostiv prema
mladima i ko ne uvaZava
starije, nije od nas.

Na jednom nedavnom skupu reisu-I-
ulema Husein-ef. Kavazovi¢ sugerirao
je da u mlade treba imati povjerenja i
Sto vise ih angaZirati u nasSim
aktivnostima. U istoj poruci uvazeni
reisu-l-ulema je preporucio da ,stariji
treba da savjetuju”.

O ovim porukama razmisljamo nakon
prvog kvartala ove godine u kojem su
odrzane skupstine 1ZBUS-a i Bemufa,
kao i skupstine nasih dZemata.

S ponosom moZemo konstatirati da
nasa Zajednica svakim danom raste i
sazrijeva, uprkos stalnim izazovima.

Ovaj ponos, medutim, ne smije nas
zavarati pa da ne uoCavamo odredene
probleme. Zato ovdje ukazujemo na
odredeni sukob generacija. Mozda je
izraz sukob ostar, ali, ukoliko ga ne
uo¢imo na vrijeme i ne razumijemo da
mladi na neke izazove reagiraju
drukdcije u odnosu na starije, problem
¢e vremenom postajati sve vedi i bitno
Ce opteretiti djelovanje naSe zajednice
i dzemata.

toga, u nasem radu ne
trebamo biti skepti¢ni prema
mladima. Naprotiv, treba da ih
slobodnije angaziramo. Oni sigurno
zasluZuju nase povjerenije.
S druge strane, trebamo ukazati i na
drugi dio reisove poruke.
Mladi trebaju imati viSe respekta
prema starijima i znati Cuti njihove
savjete.

Jedni druge moramo mnogo VviSe
prihvatati kao resurs, a nikako kao
prijetnju.

Da nam dragi Bog pomogne u tome, a
Poslanik, a.s., bude uzor kako to u
praksi treba da izgleda.

IDRIZ-EF. KARAMAN
GLAVNT TMAM

UVODNIK

Aktivnosti iz Zajednice i

dzemata

subotu, 5. aprila 2025. godine, u

Jonkopingu je odrzana SkupsStina

Islamske zajednice BoSnjaka wu
Svedskoj. Uz prisustvo 51 zastupnika iz 22
dZzemata, te ¢lanova IzvrSnog odbora i drugih
organa |ZBUS-a, Skupstinom je predsjedavao
njen predsjednik Jasmin Foco.

Skupstina je otvorena odlomkom iz Kur'ana
kojeg je proucio hafiz Ahmed Bukvi¢, imam
DZemata Stockholm, a onda su se Skupstini
obratili gosti: Edin-ef. Mezit, clan Sabora
Islamske zajednice u Bosni i Hercegovini,
Adnan Mahmutovi¢, predsjednik Saveza BH
udruZenja u Svedskoj, Minela Jakupovi¢, ispred
trezvenjacke organizacije NBV-a, te Kenan
Kapetanovic, predsjednik omladinske
organizacije Bemuf.

U radnom dijelu skupstinskog zasjedanja

ODRZANA SKUPSTINA ISLA
BOSNJAKA U SVEDSKO]

BROJ 60 | MAJ 2025.

MSKE ZAJEDNICE

podneseni su i jednoglasno usvojeni: izvjestaji
o radu i finansijama, te izvjestaj Revizione
komisije.

Uslijedila je diskusija o Planu rada za 2025.
godinu, u kojoj je predlozeno nekoliko veoma
konstruktivnih dopuna predlozenom planu,
nakon cega je, uz ove dopune, i ovaj
dokument usvojen jednoglasno.

Na kraju je vedinom glasova usvojen i Budzet
za 2025. godinu.

Skupstinsko zasjedanje zavrSeno je ucenjem
Kur'ana Hasan-ef. JaSarevic¢a, imama DZzemata
Malmo.

Odlican domacin SkupsStine bio je Dzemat
Jonkoping.

ODRZANA ONLINE SJEDNICA
1ZVRSNOG ODBORA 1ZBUS-A

ponedjeljak, 28. aprila 2025. godine, odrzana je online sjednica
lzvrénog odbora Islamske zajednice Bo3njaka u  Svedskoj.
U prvom dijelu sjednice analizirana je protekla Skupstina 1ZBUS-a i
izrazeno zadovoljstvo njenom pripremom, vodenjem i donesenim odlukama i
zakljuccima.
lzvrSni odbor pohvaljuje DZemat Jonkdping, koji je bio odlican domadin
Skupstine.
U drugom dijelu sjednice IzvrSni odbor je razmatrao zadatke proizasle iz plana
rada i budzeta i =zaduzio odgovorne za realizaciju ovih zadataka.
Na kraju je lzvrSni odbor pohvalio i odao priznanje za angazman dosadasnjeg
predsjednika Bemufa Kerima Kapetanovi¢ u lzvrSnom odboru i pozelio
dobrodoslicu novoizabranoj predsjednici Bemufa Manueli Miki¢, koja ¢e u
narednom periodu ispred Bemufa biti ¢lan Izvrsnog odbra 1ZBUS-a.

l.K.

BOSNIAKISKA ISLAMISKA SAMFUNDETS ORDFORANDE
MEHMED HASANBEGOVIC VALKOMNAR PARTILEDARE FOR
SOCIALDEMOKRATERNA MAGDALENA ANDERSSON |
OREBRO

ehmed Hasanbegovic har beratta

for Magdalena Andersson, om

hur vara medlemmar upplever
det som hande i Orebro i allmanhet, men
ocksd det klimat som rader i landet i
synnerhet.
Vi har med bestdrtning tagit emot beskedet
om det fruktansvarda  dadet vid
Risbergskaskolan i Orebro. Vara tankar gar
till  familjerna  samt de  anhoriga.
Som trettonaring i juni 1992 var jag gomd pa
vinden, under en takstol, medan manniskor
nedanfor avrattades. Jag vantade pa min tur.
Det ar oerhért manga som delar min
historia, samt som adven har varit med om
annu varre saker och som nu har pamints
om dessa fruktansvarda dagar wunder
Bosnienkriget, efter det som drabbade oss i
Orebro hdromdagen.

i ar chockade, men tyvarr inte

forvanade. Jag vill formedla vara

medlemmars radsla som under
langre tid har bitit sig fast bland oss.
Makthavarnas retorik under senare ar och
hur samhallsdebatten i det offentliga
rummet har foérts har resulterat i
skuldbelaggandet av exempelvis malgrupper
som tillnor vart trossamfund. Invandrare och
muslimer har pekats ut som skuldbarare av
valfardsstatens otillracklighet och med det
malats ut som maltavlor.

Vi ar ett trossamfund med 26 férsamlingar
och éver 19 000 medlemmar som bor och
arbetar i Sverige. | det tuffa laget ar och
kommer  forbli  budskapet till vara
medlemmar att ha stark tilltro till
myndigheter i landet, behdlla lugnet samt ta
till sig informationen enbart som kommer
fran palitliga kallor.

Vi ar ocksda ett trossamfund som via
skattsedel tar ut medlemsavgiften och med
det kan konstatera att vdara medlemmar
bidrar till statskassan med miljardbelopp
genom sitt arbete och med det kan
konstatera att aven vi bygger vart Sverige.
Det enda kravet vi just nu har ar trygghet.
Trygghet for oss och vara barn och familjer.
Det 4r manga av oss som fortfarande har
kvar minnen av krig samt forlusten av sitt
land, sitt hem och sina nara och kara. |
Sverige har vi ater fatt tron pa rattvisa och
trygghet samt kommer fortsatta vara den
goda kraften som tillsammans med alla i det
har landet bygger upp och starker de
skakade grundstenar som trygghet och
sakerhet ar.

Réakna med oss och tack for att ni har
lyssnat.

Magdalena Andersson tackade oss varmt for
vart engagemang och var vilja att vara en del
av samhallet.

WWW.IZB.SE

DZemat

MALMO
STOCKHOLM
GOTEBORG
NORRKOPING
OREBRO
BORAS
SKOVDE
LANDSKRONA
HELSINGBORG
VASTERAS
GISLAVED
LINKOPING
JONKOPING
VARNAMO
VAXJO
TROLLHATTAN
HALMSTAD
TRELLEBORG
VETLANDA
MOTALA
VARBERG

TROSA

SURTE
KARLSTAD
OSKARSHANMN

UKUPNO

Broj clanova
12. 04. 2025.

Orragbafe cpskiblfge”

( Sebe’, 39.)

CUVAMO NASU VJERU, TRADICUJU | IDENTITET

BIS Telefon: 0763-10 24 47
Akerssjoviagen 10 E-mail: kontakt@izb.se
461 53 Trollhattan www.izb.se

Hutba o kurbanu

Hvala Allahu Svemilosnom koji je u Kur'ani-
kerimu pozvao svoje robove da u danima
hadZa hodocaste Njegov Casni hram u Meki:

& (e Gty el (8 e 5 Vs, @1 el () 3 3515

99z

Donosimo Allahov blagoslov, salavat i selam
na Njegovog Miljenika i odabranika
Muhammeda, a.s., koji nas je upozorio na
vaznost izvrSavanja propisa klanja kurbana
kada je rekao: ,Ko je u mogucnosti da
zakolje kurban pa to ne ucini, neka se
nikako ne priblizava ni nasoj nasoj musalli.”

...l oglasi ljudima hadz! - dolazice
ti pjeske i na kamilama iznu-
renim; dolazi¢e iz mjesta da-
lekih.” (EI-Hadz, 27.)

Draga braco i cijenjene sestre!

HadZije iz svih dijelova svijeta ovih dana vrse
posljednje pripreme za svoj hodocasnicki
put prema Kabi, drevnoj kudi tevhida i
prvom hramu podignutom za ljude. Istovre-
meno, muslimani koji ¢e dane Kurban-
bajrama provesti u svom porodicnom
gnijezdu, Zrtvovanjem kurbana iskazat ce
pokornost i  zahvalnost  SveviSnjem
Gospodaru na neizbrojim darovima i ni'me-
tima imana i islama.

SN s G SN Sy gk S agled )
,,Mi smo ti, uistinu, mnogo dobro dali, zato

se Gospodaru svome moli i kurban kolji.” (El-
Kevser, 1-3.)

Muslimani, ponizni pred BoZijom veli¢inom,
prinose Zrtve potaknuti bogobojaznoscu i
zahvalnos¢u Bogu, dok pagani i visSebosci,
prinosedi zrtvu laznim boZzanstvima, zado-
voljavaju samo sopstvene Zelje, strasti i se-
bicne porive.

Slucaj jednog Ademovog, a. s., sina Ciji kur-
ban nije primljen i koji je bio povodom
okrutnog ubistva vlastitog brata razobliCuje
sav besmisao i uzaludnost, ali i okrutnost i
bezosjecajnost paganskog Cina  Zrtve.
PrinoSenje prve Zrtve na Zemlji predstavlja i
prvu neiscrpnu poruku covjecanstvu: Ruku
milosti, prastanja i pomodi moze pruZiti je-
dino onaj koji Cistog srca i plemenite
namjere prinosi Zrtvu. Ko Zrtvuje kurban u
ime Allaha, ne podiZe ruku na svoga brata!

okrilje BoZije blizine, tome nas uce

Habilova i Kabilova Zrtva, ne stize

se putem samoljublja, nasilja i
krvoprolica. Nas put ka BoZijoj blizini i
oprostu vodi preko dobrocinstva ljudima.
Taj put moramo ispoljiti na javnoj sceni, kroz
iskrenost, odbacivanje malodusnosti,
strpljivo podnoSenje iskuSenja i patnji.
Kurbani koje Zrtvujemo u BoZije ime upucu-
ju nas da budemo blize i na usluzi jedni
drugima. Budimo kap koja se ulijeva u more,
jer kaplja otrgnuta od mora nije nista drugo
nego rosa i zivi tek jednu zoru. Ona umire i
nestaje s prvom zrakom sunca.

Draga braco i cijenjene sestre!

slamska zajednica i ove godine

omogucila je muslimanima i mus-

limankama koji su sprijeCeni da licno
izvrSe propisanu duznost zrtvovanja kurba-
na da to, na Serijatski ispravan nacin, ucine
u njihovo ime. Svim muslimanima u nasoj
domovini i dijasporalnim zajednicama pruza
se mogucnost da ovu vjersku duznost izvrse
u tacno odredenom vremenu, Serijatski is-
pravno i potpuno transparentno.

urbani se kupuju u domovini, od

Cestitih domacina i povratnika u

manjem bosanskogercegovackom
entitetu. Time podrZzavamo i osnazujemo
odrziv povratak i domacu ekonomiju. Osig-
urani su svi sanitarni i tehnicki uvjeti i ad-
ekvatno skladiStenje mesa u hladnjacama.
Sam Cin prinoSenja Zrtve na vjerodostojan
nacin i u propisano vrijeme nadgledaju nasi
odgovorni imami.

Kurbansko meso se dijeli po proceduri koja
nalaze najviSe veterinarske i higijenske
standarde. Dosljedno se provodi fetva Vijeca
muftija o obaveznom dijagnostickom ispiti-
vanju stoke koja je namijenjena za kurban.

ema nikakve dileme da je ovakav

ureden sistem prinoSenja Zrtve u

ibadetskom  smislu  apsolutno
punovazan i viSestruko plodonosan i
drustveno koristan. Uplatom kurbana za po-
trebe Islamske zajednice pomaZzemo na-
josjetljivije kategorije druStva u nasem ne-
posrednom komsSiluku. NaZalost, iako smo
najpreci pomodi najblizeg komsiju i nevoljni-
ka, ponekad ih nesvjesno zaobilazimo i
zaboravljamo podrzavajuci paralelne ak-
tivhosti daleko od naSeg zaviCaja i do-
movine.

13

U ajetu kojeg mnogi ucCenjaci smatraju fun-
damentom islamske etike i koji se uci svakog
petka poslije hutbe wuvijek i iznova se
podsje¢amo da pravicnost i dobrocinstvo
ponajprije dugujemo onima koji su nam
krvno-srodnicki, rodbinski i prostorno
najblizi - zul-kurba. Zahvaljujuéi kurbanima
koje Islamska zajednica u danima Kurban-
bajrama na organiziran nacin nabavlja,
Zrtvuje i distribuira, pomaze se rad nasih
bolnica, narodnih kuhinja, studentskih do-
mova, domova za stare i nemocne.

Draga braco i cijenjene sestre!

azvijajmo svijest o dubokom smislu

Zrtve koja je krasila Ibrahima, i nje-

govog sina Ismaila, a.s. Bez kurba-
na, utemeljenog na fistom monoteizmu i
pokoravanju Bozijim naredbama, bez kurba-
na kojeg prinosi srce ispunjeno strahom i
nadom, nema BoZijeg otkupa za iskuSenja
ljludskom rodu kao ni odgojenog i hairli po-
tomstva.

Pogledajmo kakva su moralna i civilizacijska
dostignuca iza sebe ostavili poslusni sinovi
Ibrahima, a.s., a kako je okoncao Nuhov,
a.s., sin koji se usprotivio ocevom savjetu ne
mogavsi se osloboditi sujete, nadmenosti,
tastine i osjecaja lazne veliCine. lzuzev iskre-
nih i dosljednih  mumina i muminki
CovjeCanstvo se do danas nije puno od-
maklo od oholog i potopljenog Nuhovog si-
na koji se umjesto na ladu spasa uspeo na
brdo misle¢i da c¢e se iskljucivo svojom
pamecu uspjeti spasiti.

Da i nasSa djeca i potomstvo ne bi nastradali
u talasima kufra i Sirka, potrebno je da
srcem i umom dokucimo krajnji smisao
kurbana Ibrahima i njegovog sina Ismaila, a.
S.

| njih dvojica poslusase, i kad ga

on Celom prema zemlji polozi, Mi

ga zovnusmo: ,O lbrahime, ti si
se Objavi u snu odazvao; - a Mi ovako
nagradujemo one koji dobra djela Cine,- to
je, zaista, bilo pravo iskusenje!” i kurbanom
velikim ga iskupismo i u narastajima kas-
nijim im spomen sacuvasmo: ,,Nek je u miru
Ibrahim!” Eto tako Mi nagradujemo one Kkoji
dobra djela ¢ine, a on je, doista, bio rob Nas,
vjernik, i obradovali smo ga Ishakom,
vjerovjesnikom i covjekom dobrim, i
blagoslovili smo i njega i Ishaka; a medu po-
tomcima njihovim ima vjernika i nevjernika
ocitih.” (Es-Saffat, 103-113.)

Draga braco i cijenjene sestre!

Zrtvujuci svoje kurbane, ugledajmo se na
Ibrahima, a.s. Budimo iskreni svjedoci
tevhida i hrabri ruSitelji kumira u svome
vremenu. Pokrenimo svoje potomstvo i
sunarodnjake da iskoraCe iz ustajale

mocvare Zivota u kojem Zive i da se spase
dubokog nemara i Zivota nedostojnog covje-
ka.

C\'/‘\

VAS KURBAN

NASA ODGOVORNOST

ISLAMSKA ZAJEDNICA
U BOSNI I HERCEGOVINI

14

BoZe Milostivi, primi nase kurbane i smiluj se
vjernicima i vjernicama na ovom i buducem
svijetu. BoZe Svemoguci, oprosti nama i
roditelima nasim onog dana kada niko ni za
koga nista nece moci uciniti, kada se niciji za-
govor nece prihvacati, kada se ni od koga ot-
kup nece primati i kada nikome niko nece u
pomoc priteci.

Amin!

Kurbani se nabavljaju
u BiH od povratnika
i na taj nacin se
pomaze odrzivi

povratak.

KRAJNJI ROK ZA UPLATU KURBANA:

2. JUNA 2025.

© CLENA
KURBANA:

Y

| 3300 SEK
/

VAZNO! A

Rijaset nema mogucnost da dostavlja
tre¢inu kurbana po cijeloj BiH.

Ovo su gradovi gdje se moze
preuzeti tre€ina:

Sarajevo, Zenica, Tuzla, Travnik,
Cazin, Mostar, Banja Luka, Visoko

\ i Gorazde. /

& Uplate se mogu izvrsiti u
dzematima ili direktno
na racun IZBUS-a:

PG: 75 88 14-3

Ili putem swish-a:

1123 338 23 48

OBAVEZA KLANJA KURBANA

Zrtvovanje kurbana za vrijeme Kurban-Bajrama je islamska duznost
svakog imucnog punoljetnog muslimana, lijepa islamska tradicija i
dobro djelo za onoga ko nije obavezan.

Dovoljan je jedan kurban za ¢lanove jedne porodice. U danasnjem
vremenu, duznost klanja kurbana pada na svakoga ko je zaposlen i
ima toliko sredstava u danima Kurban-bajrama da nabavi kurban.

Mi smo ti uistinu, mnogo dobra dali, zato namaz radi Allaha klanjaj i

kurban kolji, onaj ko tebe mrzi sigurno c¢e on bez pomena ostati!”
(El-Kevser, 1-3.)

Za vise informacija obratite se lokalnom dzematu ili sekretaru 1ZBUS-a na:

Email: kontakt@izb.se

Telefon: 05 20 49 90 64

Mobiltel: 07 63 10 24 47

Nase je da se
trudimo,
aneda
reklamiramo
svoj trud

Ponekada u zivotu mukotrpno radimo, iz dana
u dan, poslove koje ne vide ni ¢lanovi porodice
ni poslodavci. Nije nam potrebno priznanje ili
nagrada, ali Zelimo razumijevanje kada
ucinimo gresku ili, pak, nedovrSimo odredene
privatne ili poslovne obaveze.

tim situacijama kao lijek dolaze rijeci

Gospodara iz sure Et-Tevbe: ,Radite!

Allah ¢e vidjeti djelo vaSe. | Njegov
Poslanik i vjernici...” (105). Allah ¢e vidjeti nas
trud, a ako smo iskreni u poslu i obavljamo ga
kako treba ucinit ¢e da saznaju i oni Koji
trebaju znati za nas trud. Allah kaZe upravo da
Ce vjernici vidjeti nas trud, znaci dobri ljudi koji
trebaju vidjeti. Kakva svrha da na$ trud vide
ljudi kojima je muka Sto uopSte radimo?

| BROJ 60 |

MAJ 2025.

edutim, ne zaboravimo, ipak, da

¢emo odgovarati za sve 5to ¢inimo i

to nam porucuje kraj ovog ajeta, to
jeste da ¢e nas Allah obavijestiti o onome Sto
smo cinili: ako smo govorili da je neSto u ime
Boga - je li uistinu bila Cista namjera; ako smo
radili da zaradimo halal platu - jesmo li radili
kako treba; ako smo poducavali, pomagali
drugima - jesmo li to radili najbolje $to smo
znali...?

Poslije ovog ajeta odnosno ove sure dolazi
sura Junus, odnosno sjecanje na Junusa, kada
spomenuti ajet dolazi do posebnog izrazaja.

aime, Junus, a.s., je napustio svoj

narod, nije polagao nade da Cce

njegovi sugradani postati vjernici,
napustio je svoju misiju misleci da se uzaludno
trudi. Allah ga je zbog ovakvog negativnog
stava iskuSao i uvjerio u suprotno: svi su
postali vjernici, cijeli narod je postao vjernicki
Sto se nikada nije desilo nekom narodu koji je
trebao propasti, odnosno kao da je Allah
porucio Junusu, ali i nama, da je nase da se
trudimo i iskreno radimo; to je nase, za ostalo
se ne brinimo. Imajmo na umu da sve Sto nas
zadesi kao loSe, zapravo je trunka spram
onoga Sto nam dolazi kao dobro.

Vjernik toga mora biti svjestan svakog
trenutka, jer u suri Junus stoji: ,Kad bi Allah
ljudima zlo brzo davao kao Sto im dobro, kad
ga traze, daruje, doista bi im kraj njihov
dosao” (11). Ipak, Covjek kada ga zadesi bilo
kakvo zlo vidi samo njega, pored svih drugih
blagodati. Zaboli ga uho pa ne vidi cijelu
zdravu glavu. Stoga nam u slijede¢em ajetu
(12) Allah kaZe da covjek, kada ga zadesi
nevolja, dugo se moli, a kada ga nevolja prode
zaboravlja na Allaha.

dnosno bude zaokupljen nevoljom,

Sto je normalno, ali ne smije

zaboraviti na Allaha kada ga prode
nevolja, glavobolja, zubobolja... to nije i ne
smije biti normalno kod vjernika, stoga je
zlatno pravilo, na osnovu hadisa, da ce se
onog ko se sjecda Allaha u blagodati, Allah
sjetiti kada bude u nevolji. Obratimo paznju da
ne budemo smrknuta lica uslijed ovih
iskusenja.

Covjek moZe do¢i umoran, uznemiran, €ak i
uvrijeden, kudi, ali to je njegovo iskusenje i nije
od lijepog ahlaka da i drugi moraju osjetiti
njegovo iskusenje, koje je mozda dobro za

| BROJ 60 | MAJ 2025.

njega, a mozda kazna Bozija. Zasto mora
njegova porodica, kolege, komsije, dzemat
trpjeti njegovu kaznu?

Neki ne uznemiruju druge verbalno ili fizicki,
ali smrknuta lica se pojavljuju u drustvu i Cine
nelagodnim ambijent. Smrknuto lice je
osobina onih kojima ce takvo lice biti na
Sudnjem danu (Junus 27), stoga zasSto imati
njihov izgled? S druge strane, prema hadisu
osmijeh je sadaka, to jest vedro lice koje
mijenja ambijent u drustvu je dobro djelo i
njihova lica su lica dZzennetlija.

Www.islam.ba, autor: E. Subasi¢

Jerusalem

| BROJ 60 | MAJ 2025.

U Kur'anu

erusalem se u Kur'anu ne spominje

po imenu, ali postoji odreden broj

ajeta koje su tradicionalni komenta-
tori detektirali kao reference na njega ili,
opcenitije, na zemlju Palestinu u kojoj je on
smjesten.

U svakoj od ovih referenci postoji implikacija
da se grad Jerusalem ili njegova okolina
izdvajaju kao nesto sveto bilo zbog toga Sto
su primili poseban BoZanski blagoslov ili zato
Sto su oni, ili ¢e biti, prizor velikih dogadaja u
svetoj historiji (M. Al-Khateeb, Al-Quds, Lon-
don, 90, 1998). Slijedi navodenje tih referenci
uz kratke komentare.

valjen neka je Onaj koji je u jed-

nome casu noci preveo Svoga roba

iz Hrama casnog u Hram daleki
(Mesdzidu-I-Aksa), ¢iju smo okolinu blagoslo-
vili (barekna havleh) kako bismo mu neka
znamenja NaSa pokazali! (el-Isra', 1)

Ovaj ajet govori o no¢nom putovanju (isra')
Muhammeda, a.s., od Kabe u Mekki do Hra-
ma na Brdu u Jerusalemu ("Hrama dalekog"),
koji je tako nazvan jer je bio naudaljenije
mjesto ibadeta na zapadu koje je bilo poz-
nato Arapima u vrijeme objavljivanja
Kur'ana. "Neka znamenja Nasa", koja su Pos-
laniku, a.s., pokazana, bili su dokazi i pouke
koje je vidio na tom putovanju. Rijeci "Ciju
smo okolinu blagoslovili" posmatraju se kao
potvrdivanje mjesta Hrama dalekog bududi
da se uvijek u Kur'anu ova i njoj slicne formu-

lacije izgleda odnose na Palestinu: vidi npr. el
-Enbija’, 71 i 81. Otuda Ibn Abbas smatra
da ellezi barekna havleh oznacava Palestinu i
Jordan, koje su blagoslovljene svojim rijeka-
ma, voc¢em, povréem, poslanicima i dobroci-
niteljima (v. Taberi, DzZami'u-l-bejan, 6/509;
lbnu-I-DZevzi, Zadu I|-mesir, 3/3; Sev-
kani, Fethu-Il-kadir, 809).

A izmedu njih i gradova koje smo blagoslo-
vili (barekna fiha) izgradili smo naselja pov-
ezana i odredili im potrebnu
udaljenost. (Sebe',18)

Ajet govori 0 narodu Sabe u Jemenu i otuda
postoji jasna referenca na drevni put zacina
koji je vodio od Jemena preko zapadne
Arabije kroz Meda'in Salih i Petru do Amma-
na i Damaska. Ovaj put postao je glavni put
hodocas¢a u Mekki. Zato se Cini da su
"gradovi koje smo blagoslovili" oni gradovi
koji leze na sjevernom kraju ovog puta u Pal-
estini i Siriji. Stoga Jusuf Ali daje ovaj komen-
tar: "Sirija je bila zemlja koju je Allah
'blagoslovio’, i bivsi plodnom zemljom, gdje
je Zivio Ibrahim, ona je ukljucivala i svetu
zemlju Palestinu". Ibn Abbas joS viSe speci-
ficira: "gradove koje smo blagoslovili" oz-
nacava Bejtu I-Makdis, tj. Jerusalem (Al-Quds,
91-92).

[Musa rece:] "O, narode moj! Udite u Svetu
zemlju (erdu-I-mukaddese), koju vam je Allah
dodijelio, i ne uzmicite nazad, pa da se vrat-
ite izgubljeni." (el-Ma'ide, 21-22)

' 'Sveta zemlja koju vam je Allah dodijelio"
je: a) brdo Sinaj i njegova okolina
(MudZzahid), b) Sam (Katade) i c) Ertha’, tj.

Jerusalem (lbn Abbas) (Taberi, Dzami'u-I-
bejan, 4/2803). Drugo misljenje je najop-
¢enitije budu¢i da se pod Samom (ili Bilad-i

Sam: zemljama Sama) podrazumijevaju: Pal-

estina, Sirija, Jordan i Libanon, dok je Ibn Ab-

basovo misljenje najspecificnije i Taberi ga
smatra ispravnim.

A Mi smo u Zeburu, poslije Zikra, zapisali da
¢e Zemlju naslijediti Moji robovi dobri! (el-
Enbija',105)

Zebur (Psalmi) o kojem je ovdje rijeci jeste
knjiga objavljena Davudu, a.s., koji se joS
spominje u: en-Nisa', 163, i el-lsra’, 55.
Pod Zikrom se misli na Tevrat objavljen
Musau, a.s. Znaci: u Davudovom, a.s., Zeburu
zapisano je da ¢e "Zemlju" naslijediti dobri
Boziji robovi. O kojoj "Zemlji" je ovdje rijec?
Jedni komentatori smatraju da se misli na
Zemlju opcenito, na njene istoCne i zapadne
predjele. Drugi, pak, vele da se misli na
Blagoslovljenu zemlju (erd mukaddese), tj.
Palestinu, a ima i onih koji smatraju da se

misli na DZennet (Ibn DZuzejj, Teshil, 3/33).

Tako mi smokve i masline, i Gore sinajske, i
ovoga grada sigurnog! (et-Tin,1-4)

radicionalni komentatori iznijeli su

viSe misljenja o tome Sta se misli

pod smokvom i maslinom. Ovdje
izdvajamo ona miSljenja
koja maslinu (zejtun) interpretiraju kao
aluziju na Jerusalem ili dZamiju u Jerusalemu:
Ibn Atijje prenosi da je maslina Bejtu-Il-
Makdis ili Jerusalem (Ibn Abbas, Ka'b, Katade,
Ibn Zejd); od Dahaka se prenosi da je to Mes-
dZidu-l-Aksa; od Katadea se prenosi da
je maslina Brdo na kojem je Bejtu-l-Makdis;
Kurezi kaze: mesdzid 11'ja' (Jerusalemski mes-
dzid) (Ilbnu-lI-DZevzi, Zadu-l-mesir, 4/166).
"Gora sinajska" je planina Sinaj, mjesto gdje
je Tevrat dat Musau, a.s., a "grad sigurni" je
Mekka, u kojoj je zapocela kur'anska Objava.

// www.islam.ba, autor: Almir Fati¢

DZAMIJA - kozmi&ki orijentir

" i prostor duhovne alhemije

laskom u dzamiju, vjernik stupa u

jedan intenzivni duhovni prostor.

Islamskim rjecnikom kazano, to je
prostor Vrline ili mjesto prirodnosti i na-
ravnosti - fitreta (al-fitra). Prema Kur'anu i
rijeCima onoga koji ne zbori po hiru svojemu,
dZzamija je “kuca BoZija". lako na prvi pogled
jednostavna i mozda “uobicajena”, ova od-
rednica dZzamije ukazuje na nesluéene i neu-
hvatljive posebnosti njenog duhovnog spaci-
ja. Bejtullah ili ku¢a Bozija beskrajna je, tra-
jna i neiscrpna, jer je prostor Vjecnog, Sve-
budnog i Sveprisutnog Stvoritelja. Na taj
nacin, dZzamija je prirodni dom odakle smo
potekli i konaciSte naravi kojemu ¢emo se svi
vratiti. BoZija kuca ustvari je hijerofanija ili
sakralni prostor u kome Duh neprestano
izvire i u kome uvijek i iznova biva sama
Stvarnost (al-haqq i al-hagiat). Hakikat je
istinska izvjesnost ili realnost koja je Covjeku
oduvijek bila potrebna kao oslonac, a po-
gotovo u ovo naSe krhko doba. Simboli¢no

kazano, vjernik tek u kuci BoZijoj dolazi “na
svoje”.

rva odlika dZzamije tako jeste punina,

odnosno intenzivna koncentracija

kvaliteta postojanja, odnosno istinske
Zbilje. Zbog toga njeno ime potice od ar-
apskog korijena dZzeme’a koji oznacava mjes-
to koje okuplja, sabire, saobraZzava, sa-
glasava, ujedinjuje i stapa. DZamija ispunjava
i sveobuhvata. Znakovito je da njen naziv
dolazi u “aktivnoj paradigmi” - dzamiatun,
Sto bi se moglo prevesti kao “stalna sve-
obuhvatiteljka”.

Nadalje, dZamija je sakralni prostor duhovne
blizine. Otud i naziv mesdzid - prostor u
kome se (Cini sedZzda Gospodaru. Prema
Kur'anu i hadisu, ¢ovjek je Bogu najblizi kada
je na sedzdi, odnosno sedzda je najbrzi put
do Allahove blizine. (Kur'an, 96:19) Mesdzid
je tako prostor Onoga Koji je Odazivatelj
Najblizi (al-mugib, al-garib).

a koji nas to nacin dZzamija veze,

sabire i saobrazava (gama’a) kao po-

jedince i kao zajednicu?! Ona je pro-
stor bliskog susreta sa Bogom, jer je Njegova
kuca. Tako da, prelazedi prag iz naglaseno
profanog, odnosno naglaseno redukovanog,
skucenog i jednodimenzionalnog svijeta, mi
ulazimo u duhovni prostor koji nas podsjeca
da smo mnogo viSe nego li puki fizicko-
hemijski spoj. U dzZzamiji se ponovo
susre¢emo sa dijelom nase osobnosti kojega
smo zagubili i zanemarili usljed bivanja u
naglaseno profanom svijetu. DZamija je tako
mati¢na kuca vjernika u kojoj se kristalizira
njegov pravi, potpuni identitet.

Kretanjem iz profanog ka sakralnom, odnos-
no iz obi¢nog ka dzamijskom prostoru
deSava se tako i proSirenje stvarnosti. Ona
prestaje biti jednodimenzionalna, linearna i
zatvorena, jer se u dzamiji jasno otvaraju
puti ka vjethom beskraju. U njoj se
naglasava buducnost (al-ahira) i moguénost
(al-kamal) covjeka. Na taj nacin, dZamija
najbolje dokazuje iskonsku ulogu vjere, a to
je Sirenje puko egzistencijalnog covjekovog
habitusa i pozicije. Simbolicki kazujudi,
dZzamija otkriva onaj dio zbilje kojeg je hazre-
ti Hidr otkrio Musau, a.s. Sakralni prostor ot-
kriva Sta je iza probuSene lade i uspravljenog
zida. Spoznajom o dubini i sloZzenosti stvar-
nosti, vjernik u sakralnom prostoru dzamije
poima prostranost svoga identiteta i
transcendentira prizemnost, unificiranost i
ploSnost. DZamija odvaja Covjeka od na-
viknutosti na profano i prolazno. Ona ga
oslobada od “robovanja” velovima i porucuje
kako je Covjek u ovom Zivotu tek gost BoZiji
na jednoj od beskrajnih postaja postojanja
(al-magam).

U dZamiji Covjek sebe prepoznaje u svojoj

punini. Ona potice njegov put do potpunosti,
odnosno savrSene moralne paradigme (al-
insan al-kamil). SavrSeni Covjek je onaj koji
ima stalnu svijest o svom ezelskom pocelu i
preegzistentnom porijeklu, te u skladu toga i
Zivi. Zato nije slucajno da je jedini ostvareni
insani kamil poslanik Muhammed, a.s., svoju
kucu, odnosno sobu, imao u dzamiji. Ona je
odrzavala njegovu svijest o Stvarnosti. Na
slican nacin, svaka dzamija vjerniku pred-
stavlja sakralni topos koji ga podsjeca kako je
on tek dio vjecnog beskraja koji je potekao
od Gospodara i koji predstavlja njegovu
istinsku domovinu. DZamija tako pruza
“identifikacijsku alhemiju” svima onima koji
svjesni udu u nju. Ona je prostor u kome se
do vrhunca moze osjetiti i Zivjeti punina svo-
ga bica.

dZamiju se ulazi iz profanog svijeta.

| kao Musa u dolini Tuva, pred njom

bi se trebali ostaviti ovozemni, ma-
terijalni tereti ili Musaova obuca. Nadalje, de-
sakralizovani svijet za vjernika je pustopolje,
stoga on iz njega u dZamiju ulazi duhovno
Zzedan i potreban. DZamija kao ispunjenost
duhom ponovo ulijeva vodu Zivota (ab hayat)
u njegove vene. Nakon duhovnog ozZivot-
vorenja, vjernik iz dzamije izlazi ispunjen i
zadovoljan kako bi svjedolio nur BoZiji
(Kur'an, 24:35) i proSirio milost svjetovima
(Kur'an, 21:107). Na ovaj nacin uspostavlja se
ciklika vrline u islamu. U dZamiju se odlazi da
bi se postalo bolje, a i iz nje se izlazi da bi svi-
jet bio bolji. Poruka sakralnog mijesta je
jasna. Vjernici trebaju biti prvo dobro i
istinska promjena u svijetu kako bi se sam
svijet promijenio nabolje. (Kur'an, 13:11)"

/1 DZamija—kozmicki orjenitir | proctor duhov-
ne alhemije, Znakovi bremena, autor Mirza So-
rajkic¢



U IME KOGA SU SE RUSILE BOZIJE KUCE

dzamija srusenih
tokom agresije na BiH

mesdzida, 69 mekteba,
4 tekije i 37 turbeta

drugih vakufskih
objekata

milona maraka trazi se od
RS-a zbog rusenja 16
(svih) banjaluckih dzamija

ODLAZAK NA SAHRANU
NEMUSLIMANA

Pitanje
Selam.
Moje pitanje se odnosi na odlazak na

sahranu sljedbenika knjige, konkretno pra-
voslavaca?

Da li je to dozvoljeno?

Odgovor
Esselamu alejkum!

Dozvoljeno je prisustvovati sahrani nemus-
limana, bez uceS¢a u samom vjerskom
obredu. To spada u lijepe odnose medu lju-
dima, Sto islam promovira.

TUMA fENjE AJETA O MESU
Pitanje

U svojim odgovorima na pitanja u vezi mesa
si rekao da se meso zivotinje koja nije zak-
lana ni u cije ime moze jesti, a da prilikom
konzumacije  treba  prouditi  Bismilu.
Nadam se da zna$S ajet u kojem se kaze
(otprilike prevod): Zabranjuje vam se stry,
krv, svinjsko meso i ono Sto je zaklano u

Islamska zajednica u Bosni i Hercegovini - Pitanja i odgovori

necije drugo ime a ne u ime Allaha. Po ovom
ajetu nam nije dozvoljeno meso koje nije
zaklano u ime Allaha. A Sto se tiCe ucenja Bis-
mile prilikom konzumiranja, to se odnosi na
ona doba muslimana, krs¢ana (ahlu kitabija)
koji su slijedili Knjigu, a ne na ove ovdasnje
koji smatraju da im je u vjeri sve dozvoljeno.
Molim te pojasni svoj stav prema ovom pi-
tanju koristedi ajete i hadise.

Odgovor

Sam ajet koji ste citirali u prijevodu demanti-
ra ono Sto Zelite osporiti. U navedenom ajetu
se kaze "i ono Sto je zaklano u necije drugo
ime....", @ mi govorimo o onome 5to nije zak-
lano u necije drugo ime, a prilikom klanja ni-
je proucena Bismilla. Dakle, nije rijec o istom
slucaju. Ako bi Zivotinja bila zaklana u necije
drugo, a ne Allahovo ime, njeno meso ne bi
bilo dozvoljeno jesti. Ovdje je rijeC o slucaju
kada se ne spomene bilo cije ime prilikom
klanja. U jednom hadisu se navodi da je AiSa
r.a. pitala Poslanika a.s. o mesu koje u Me-
dinu donose oni koji su tek presli na islam pa
nije sigurno da su proucili Bismillu prilikom
klanja, pa je Poslanik a.s. rekao: "Proucite
Bismillu i jedite!" O vom pitanju mozete
procitati rasprave u tefsirima kod tumacenja
spomenutog i slicnih ajeta. Pitanje je pred-
met davnih rasprava medu ulemom i tu se
nema Sta novoga dodati. NiSta novog nismo
rekli u odgovoru na koji iznosite primjedbe.


https://islamskazajednica.ba/index.php/pitanja-i-odgovori-home

KLANJE KURBANA ZA UMRLU OSOBU
Pitanje:

Suprug mi je preselio na bolji svijet prije
mjesec dana. Da li za ovaj Kurban-bajram
mogu Zrtvovati kurbana i nanijetiti njemu ili
treba da cekam da prode godina dana?

Odgovor:

Ako je Va$ suprug oporucio da se za njega
Zrtvuje kurban, Zzrtvujte ga ovog Kurban-
bajrama i nema potrebe da Cekate da prode
godina, s obzirom na to da se oporuka treba
izvrSiti ¢im se ispune uslovi za njeno izvrSen-
je.

Ukoliko on to nije oporucio, moZete prinijeti
kurbana kao vid Vaseg lijepog sjecanja na
njega i dobrocinstva prema njemu. Sevap za
taj ibadet e, Allahovom voljom, Kkoristiti
njemu. Medutim, prece je da kurbana Zrtvu-
jete za sebe i svoju porodicu, jer se kurban u
osnovi Zrtvuje za Zive, a ne za umrle mus-
limane.

Napominjemo da se meso zavjetnog kurba-
na dijeli u cijelosti, a meso kurbana koji se
zrtvuje za zive (tj. porodicu) ili kurbana koji
se zrtvuje za umrlu osobu koja ga nije
oporucila dijeli shodno Zelji i potrebama onih
koji ga Zrtvuju. Najbolji nacin raspodjele me-
sa jeste da se jedna trecina podijeli siromasi-
ma, druga trecina rodbini i prijateljima, a
treCa tredina iskoristi za potrebe svoje
porodice. Ovo nije obavezujuci, ve¢ samo
pozelan nacin raspodjele, tako da
je dozvoljen i drugaciji omjer, narocito ako je
to potreba i ako okolnosti zahtijevaju. Nema
smetnje da se meso i ove vrste kurbana
podijeli u cijelosti.

POMAGANJE PRIPADNICIMA DRUGE
VJERE

Pitanje: Svjedoci smo da se u posljednje vri-
jeme sve viSe ljudi obracda apelima za pomoc¢
radi lijeCenja. Moje pitanje glasi da li je mus-
limanima dozvoljeno/preporucljivo da daju
pomoc za lijeCenje ljudima druge vjere, od-
nosno ljudima koji nisu muslimani?

Odgovor:

Pomaganje ljudima, muslimanima kao i
nemuslimanima, kada su u nevolji spada u
dobra djela. UzviSeni Allah je rekao: ,i dobro
Cinite - Allah, zaista, voli one koji dobra djela
Cine." (El-Bekare, 195) Ajetom se podstice na
dobrocinstvo opcenito, bez ogranicivanja na
muslimane. ObjasSnjavaju¢i da je mus-
limanima dozvoljeno dati sadaku (pomog)
nemuslimanu ulema navodi sljededi ajet: ,I
hranu su davali - mada su je i sami Zeljeli -
siromahu i siroCetu i suznju.” (Ed-Dehr, 8.)
Tekst ima opcenito znacenje, bez
ograni€avanja na odredenu vjersku pripad-
nost.

Abdulah ibn Omer, r.a., prenosi da je neki
covjek dosao Allahovom Poslaniku, a.s., i
pitao ga: ,Koji ljudi su najdrazi Allahu?” On
mu je odgovorio: ,Najdrazi ljudi Allahu su oni
koji su najkorisniji ljudima.” (Et-Taberani) U
hadisu se koristi rijeC ljudi a ona obuhvata
muslimane i nemuslimane.

Takoder, ashabi su odrZavali veze sa svojom
rodbinom nemuslimanima i pomagali su ih.
(Ez-Zuhajli, El-Fikh el-islami ve edilletuh,
2/920.)

Prema tome, pohvalno je ukljuciti se u
pomo¢ ljudima u nevolji bez obzira na
njihovu vjersku pripadnost.

Cio dan
nisam se sjetio Boga.

Kako duSa
tako lako zaboravija pako
kroz koji je prolazila -
ne skidajuc s usana Njegovo Ime?

Hiljadu i tristo nepomicnih dana,
i jos toliko mrtvih nociju,
kome je, nego Njemu, izricala Hvalu,
Sto je Ziva, i koraca, po onom dZehennemu?

Je | Njegova, ili Sejtanova, ova mrena
sto je pala, preko jada, preko uspomena?
Od kakve je grade sacinjena?

Krupni poslovi, kobajagi?
Vazna pitanja, dugi dogovori?

Opasne i teske, pravne finese?
Oprez, ko na noc¢noj straZi?
Teturanja, u tudim jezicima?

Ova, od sjedenja, utrnula noga?

Cio dan
umalo da prode
a ja se nisam sjetio Boga.

Pariz, 06.07.1997.
Ponoc u Parizu
Sarajevska zbirka
Abdulah Sidran

"Nama je prividno znanje potpuno pojelo Zivot.
Svi hoce da budu bogati, mocni i lijepi. Svi hoce
da se podvrgnu estetskoj operaciji. Svi ho¢emo
da izgledamo, niko nece da bude. Ako mi date
lijep, pravilan nos, pune usne, blago zatamnjen
ten, mozda Cu ja izgledati bolje, ali hocu li to i
dalje biti ja? Jer, pazite, ja bih rekao da mi Zivimo
u religiji konzumerizma, potrosnje. Ta religija
nam stalno proizvodi ceZnje, stalno nam nudi
iluzije, predodzbe i tako nas stalno odvodi iz nas.
I svi danas izgledamo, niko nije. Nama se danas
pokusava prodati prica kojom bi mnogo novca,
jos vise novca moglo kupiti srecu, ljubav, radost i
uporno nas se pokusava navesti da zaboravimo
da nije bogat onaj koji ima mnogo, nego onaj
kome nista ne treba. Zasto nasa danasnja kul-

tura nama ne da da Zivimo i budemo ono Sto |

Jjesmo? Zato sto danasnjoj zapadnoj kulturi ne |

trebaju Zivi ljudi nego potrosaci, a da biste bili
potrosac, vi morate stalno Zeljeti da vise imate i
biti spremni da stalno viSe kupujete i trosite. A da
biste to stalno Zeljeli, ne smijemo vam dozvoliti

da se pocnete baviti sobom i svojim Zivotom. |

Zato, evo vam jeftini, ako treba besplatni mobiteli
da bez prestanka piSete i primate SMS-ove u ko-
Jima nema nicega osim informacije. Evo vam 79
TV programa na kojima Ce se vrtiti strasno atrak-
tivne, kobajagi, uzbudljive emisije koje vam ne

daju da se sastanete sa sobom. Ljudi zapravo |

kao da bjeZe od sebe uvodenjem svih tih poma-
gala i ,olaksica”. To je to. BjeZe od sebe, jer su
izgubili sposobnost da se raduju, da budu
osjecajni, da budu ono sto jesu. "

DZevad Karahasan, r.a. (25. 1. 1953. - 19.5.
2023.),,Uvod u lebdenje"

))Kad bi svi gradovi svijeta bili poruseni i samo
Sarajevo ostalo - civilizacija bi ponovo mogla

biti rodena’.
~ Ahmet Davutoglu

GLAS

BiH u Svedskoj

Povodom trideset godina od potpisivanja
Dejtonskog sporazuma, kao i trideset godina
nakon genocida u Srebrenici, BH zajednice u
Svedskoj maksimiziraju angazZman u cilju
ocuvanja kulture pamcenja i edukacije Svedskog
drustva o agresiji na BiH.

Glas BiH u Svedskoj je glas BH zajednice u
Svedskoj, nasih saveza, organizacija, mreza i
pojedinaca posvecenih dugorocnom njegovanju
bosanskohercegovackih vrijednosti.

Sakupljena sredstva su namijenjena za projekte
kao npr. Dan Bijelih Traka i Dan Srebrenice,
ukljucujuci razne oblike prezentacija i lobiranje u
interesu ostvarivanja planiranih ciljeva.

KONTAKT | info@bhsavez.ore ‘

bhsavez.org/glas-bih-u-svedskoj

Bilten Informativne novine
Islamske zajednice Bo$njaka u Svedskoj

glavni urednik Idriz-ef. Karaman,
glavni imam
Izvrréni urednik Nezir-ef. Spiodi¢
e-mail: bilten@izb.se
web: wwwizb.se
izdavac: Islamska zajednica Bosnjaka u Svedskoj
SEKRETARIJAT
Mail: kontakt@izb.se
Tel: 0520-49 90 64
Mob: 0763-10 24 47

Adresa: BIS, Akerssjovégen 10,
461 53 Trollhattan

BOSNIAKISKA ISLAMISKA SAMFUNDET

